
[C7r] Sans aucun souspesson avoir
Que vous aymez, où que ce soit,
Mais nul si ne s’en apperçoit,
Damoyselle aymez ou dame?
J’ay paour que ce ne soit ma femme
Qui m’a dit que l’avez priee,
Si n’en puis oster ma pensee
Se ne me dictes sans demour
Se ailleurs aymez par amour.
Dictes moy sans avoir nul doubte
De ce la verité trestoute;
Et ce faire ne le voulez
Comme traystre vous allez
Hors de ma terre sans delay.
Le Chevalier
Helas, tres doulx Dieu, que feray?
J’aymeroys mieulx perdre la vie
Que descouvrir ma doulce amye.
Je ne sçay si me parjure
Ou se die verité pure.
Je me tiens mort se meffaictz tant
Que je trespasse convenant
Las! Qu’à m’amye faicte j’ay:
Je suis seur que je la perdray
Se elle s’en peult appercevoir.

